
Unión del Pueblo Navarro talde parlamentarioari atxikitako foru parlamentari Leticia San Martín Rodríguez andreak 11-26/PES-00084 galdera egin zuen, idatziz erantzun zekion. Bada, Nafarroako Gobernuko Osasuneko kontseilaria naizen aldetik, honako hau jakinarazten dut:
Gaur egun bukatzen ari dira prestazio ortoprotesikoa (kanpoko ortoprotesien modalitatea) arautzen duen martxoaren 29ko 33/2023 Foru Dekretua aldatzen duen eta Nafarroako prestazio ortoprotesikoen kudeaketaren Establezimendu Laguntzaileen Erregistroa sortzen duen foru dekretuaren proiektua idazteko lanak. 
Heldu diren asteetan argitaratuko da, gutxienez 15 egun baliodunetan jendaurreko entzunaldian egoteko. Epea igaro ondotik, alegazioak ebatziko dira eta Osasun Sailetik kanpoko txostenak eskatuko dira. Horiek lortu ondotik, Gobernu Erabakira eramanen da.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

